
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

26 ta’ Lulju 2017*

“Rinviju ghal decizjoni preliminari — Ambjent — Direttiva 2003/87/KE — Artikolu 10a(1) — Skema
ghall-iskambju ta’ kwoti ta’ emissjoni ta’ gassijiet serra fl-Unjoni Ewropea — Allokazzjoni ta’ kwoti
minghajr hlas — De¢izjoni 2011/278/UE - Validita — Principju ta’ amministrazzjoni tajba —
Determinazzjoni tal-parametru referenzjarju tal-metall shun — Rikors ghad-data li tirrizulta mill-‘BREF
hadid u azzar u mil-linji gwida sabiex jigu stabbiliti l-parametri referenzjarji tal-metall shun — Kuncett
ta’ ‘prodotti simili’ — Installazzjonijiet ta’ riferiment — Obbligu ta’ motivazzjoni”

’

Fil-Kawza C-80/16,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mit-Tribunal administratif de Montreuil (qorti amministrattiva ta’ Montreuil, Franza), permezz ta’
decizjoni tal-4 ta’ Frar 2016, li waslet fil-Qorti tal-Gustizzja fit-12 ta’ Frar 2016, fil-procedura
ArcelorMittal Atlantique et Lorraine SASU

Vs

Ministre de PEcologie, du Développement durable et de P'Energie,

IL-QORTI TAL-GUSTIZZJA (L-Ewwel Awla),

komposta minn R. Silva de Lapuerta, President tal-Awla, E. Regan (Relatur), J.-C. Bonichot, C.G.
Fernlund u S. Rodin, Imhallfin,

Avukat Generali: N. Wahl,

Registratur: V. Giacobbo-Peyronnel, Amministratur,

wara li rat il-procedura bil-miktub u wara s-seduta tas-26 ta’ Jannar 2017,
wara li kkunsidrat l-osservazzjonijiet ipprezentati:

— ghal ArcelorMittal Atlantique u Lorraine SASU, minn J. Herschtel, avukat,
— ghall-Gvern Franc¢iz, minn D. Colas, T. Deleuil u J. Traband, bhala agenti,
— ghall-Gvern Germaniz, minn T. Henze, bhala agent,

— ghall-Gvern Svediz, minn A. Falk, bhala agent,

* Lingwa tal-kawza: il-Franciz.

MT

— ghall-Kummissjoni Ewropea, minn E. White u K. Mifsud Bonnici kif ukoll minn O. Beynet, bhala
agenti,

wara li semghet il-konkluzjonijiet tal-Avukat Generali, ipprezentati fis-seduta tad-9 ta’ Marzu 2017,

taghti l-prezenti

Sentenza

It-talba ghal dec¢izjoni preliminari tirrigwarda l-validita tad-Decizjoni tal-Kummissjoni 2011/278/UE,
tas-27 ta’ April 2011, li tiddetermina regoli tranzitorji madwar 1-Unjoni kollha ghal allokazzjoni
armonizzata minghajr hlas tal-kwoti tal-emissjonijiet skont 1-Artikolu 10a tad-Direttiva 2003/87/KE
tal-Parlament Ewropew u tal-Kunsill (GU 2011, L 130, p. 1).

Din it-talba giet ipprezentata fil-kuntest ta’ kawza bejn ArcelorMittal Atlantique et Lorraine SASU,
operatur ta’ installazzjonijiet li jipproducu gassijiet serra, mal-Ministre de IEcologie, du
Développement durable et de I'Energie (ministru ghall-ekologija, l-izvilupp sostenibbli u l-energija,
Franza) fir-rigward tal-legalita tad-digriet adottat minn dan il-ministru fl-24 ta’ Jannar 2014, li
jistabbilixxi lista tal-operaturi li gewlhom allokati kwoti ta’ emissjoni ta’ gass serra u l-ammont ta’
kwoti allokati minghajr hlas ghall-perijodu 2013-2020, kif ukoll tad-de¢izjoni tal-11 ta’ Gunju 2014 li
permezz taghha l-istess awtorita ¢ahdet it-talba ghall-irtirar ta’ dan id-digriet.

I1-kuntest guridiku
Id-dritt tal-Unjoni

Id-Direttiva 2009/29

Il-premessa 23 tad-Direttiva 2009/29/KE tal-Parlament Ewropew u tal-Kunsill, tat-23 ta’ April 2009, li
temenda d-Direttiva 2003/87/KE ghat-titjib u l-estensjoni tal-iskema Komunitarja ghall-iskambju ta’
kwoti ta’ emissjonijiet ta’ gassijiet serra (GU 2009, L 140, p. 63) tistabbilixxi:

“Ghandha tinghata allokazzjoni gratis tranzitorja ghal istallazzjonijiet permezz ta’ regoli madwar
il-Komunita (‘punti ta’ riferiment ex ante’) kollha sabiex tinzamm minima d-distorsjoni
tal-kompetizzjoni gewwa |-Komunita. Dawk ir-regoli ghandhom iqisu t-teknika l-aktar effi¢jenti
fil-gassijiet serra u fl-energija, is-sostituti, il-processi ta’ produzzjoni alternattivi, l-uzu tal-bijomassa,
l-energiji rinovabbli u l-gabra u l-hazna tal-gassijiet serra. Kwalunkwe regola bhal din ma ghandhiex
taghti inc¢entivi biex jizdiedu l-emissjonijiet u ghandha tizgura li proporzjoni dejjem jizdied ta’ dawn
il-kwoti jigi rkantat. L-allokazzjonijiet ghandhom jigu stabbiliti qabel il-perjodu tal-iskambju tal-kwoti
sabiex is-suq ikun jista’ jiffunzjona tajjeb. Dawk ir-regoli armonizzati jistghu wkoll igisu l-emissjonijiet
relatati mal-uzu tal-gassijiet minn skart kombustibbli meta l-produzzjoni ta’ dawn il-gassijiet tal-iskart
ma tkunx tista’ tigi evitata fil-process industrijali; fdan ir-rigward, ir-regoli jistghu jipprovdu ghal
kwoti li jigu allokati gratis lill-operaturi koncernati ta’ istallazzjonijiet li jaharqu gassijiet tal-iskart jew
lill-operaturi ta’ istallazzjonijiet fejn joriginaw dawn il-gassijiet. Ghandhom jevitaw ukoll id-distorsjoni
tal-kompetizzjoni fis-swieq tal-elettriku u fis-swieq tat-tishin u t-tkessih ghal istallazzjonijiet
industrijali. Huma ghandhom jevitaw ukoll id-distorsjoni bla bzonn tal-kompetizzjoni bejn attivita
industrijali li ssir fistallazzjonijiet mhaddma minn operatur wiehed u l-produzzjoni fi istallazzjonijiet
esternalizzati. Dawk ir-regoli ghandhom japplikaw ghal istallazzjonijiet li dahlu godda fis-suq li jwettqu
l-istess attivitajiet bhal istallazzjonijiet ezistenti li jir¢ievu allokazzjonijiet gratis tranzitorji. Biex tigi

evitata kull distorsjoni tal-kompetizzjoni fi hdan is-suq intern, ma ghandha ssir l-ebda allokazzjoni
gratis fir-rigward tal-produzzjoni tal-elettriku minn istallazzjonijiet li dahlu godda fis-suq. Il-kwoti li
jifdal fir-rizerva ghall-istallazzjonijiet li dahlu godda fis-suq fl-2020 ghandhom jigu rkantati.”

Id-Direttiva 2003/87

L-Artikolu 1 tad-Direttiva 2003/87/KE tal-Parlament Ewropew u tal-Kunsill, tat-13 ta’ Ottubru 2003, li
tistabbilixxi skema ghall-iskambju ta’ kwoti ta’ emissjonijiet ta’ gassijiet serra gewwa l-Komunita u li
temenda d-Direttiva 96/61/KE (GU Edizzjoni Spe¢jali bil-Malti, Kapitolu 15, Vol. 7, p. 631), kif
emendata bid-Direttiva 2009/29 (iktar il quddiem id-“Direttiva 2003/87”), jiddisponi:

“Din id-Direttiva tistabbilixxi skema ghall-iskambju ta’ kwoti ghall-emissjoniji tal-gassijiet serra gewwa
I-Komunita (minn issa 1 quddiem imsjha 1-‘iskema Komunitarja’) sabiex tippromwovi t-tnaqqis ta’
l-emissjoni tal-gassijiet serra b’'manjiera effettiva rigward spejjez u effi¢cjenza ekonomika.

[...]”
Skont 1-Artikolu 10a tad-Direttiva 2003/87:

“1. Sal-31 ta’ Dicembru 2010, il-Kummissjoni ghandha tadotta, mizuri ta’ implimentazzjoni sabiex
ikunu applikabbli mal-Komunita kollha li jkunu kompletament armonizzati ghall-allokazzjoni tal-kwoti
msemmija fil-paragrafi 4, 5, 7 u 12 inkluza kwalunkwe dispozizzjoni necessarja ghall-applikazzjoni
armonizzata tal-paragrafu 19 ta’ dan l-Artikolu.

Dawk il-mizuri, imfassla biex jemendaw elementi mhux essenzjali ta’ din id-Direttiva, billi
jissupplimentawha, ghandhom jigu adottati konformement mal-pro¢edura regolatorja bi skrutinju
msemmija fl-Artikolu 23(3).

II-mizuri msemmija fl-ewwel subparagrafu ghandhom, safejn ikun fattibbli, jiddeterminaw punti ta’
riferiment ex ante Komunitarji sabiex jizguraw li l-allokazzjoni ssehh b'mod li taghti inc¢entivi ghal
tnaqqis fl-emissjonijiet ta’ gass serra u ghal teknika ta’ effi¢jenza fl-energija, billi tqis it-teknika l-aktar
efficjenti, is-sostituti, il-processi alternattivi ta’ produzzjoni, il-kogenerazzjoni b’efficjenza gholja,
l-irkupru effi¢jenti tal-energija mill-gassijiet tal-iskart, l-uzu tal-bijomassa u tal-gabra u l-hazna tas-CO
,» fejn dawn il-facilitajiet ikunu disponibbli, u ma ghandhiex tipprovdi inc¢entivi biex jizdiedu
l-emissjonijiet. M’ghandha ssir ebda allokazzjoni gratis fir-rigward ta’ kwalunkwe produzzjoni
tal-elettriku, hlief ghall-kazijiet li jaqghu taht l-Artikolu 10c u l-elettriku prodott mill-gassijiet
tal-iskart.

Fil-princ¢ipju, ghal kull settur u subsettur, il-punt ta’ riferiment ghandu jigi kkalkulat ghall-prodotti
aktar milli ghall-inputs, sabiex jigu mmassimizzati kemm jista’ jkun it-tnaqqis tal-emissjonijiet
tal-gassijiet serra u l-iffrankar mill-efficjenza energetika matul kull process ta’ produzzjoni tas-settur
jew subsettur ikkoncernat.

Fid-definizzjoni tal-principji ghall-istabbiliment tal-punti ta’ riferiment ex ante fsetturi u subsetturi
individwali, il-Kummissjoni ghandha tikkonsulta mal-partijiet interessati, inkluzi s-setturi u subsetturi
kkoncernati.

[...]

2. Fid-definizzjoni tal-prin¢ipji ghall-istabbiliment tal-punti ta’ riferiment f’setturi jew subsetturi
individwali, il-punt ta’ bidu ghandu jkun ir-rendiment medju tal-istallazzjonijiet 1i jiffurmaw
l-oghla 10 % tal-aktar istallazzjonijiet effi¢jenti f'settur jew subsettur fil-Komunita fis-snin 2007-2008.
[I-Kummissjoni ghandha tikkonsulta mal-partijiet interessati, inkluzi s-setturi u subsetturi kkoncernati.

Ir-Regolamenti taht 1-Artikoli 14 u 15 ghandhom jipprovdu ghal regoli armonizzati dwar il-monitoragg,
l-irrappurtar u l-verifika ta’ emissjonijiet ta’ gassijiet serra relatati mal-produzzjoni bil-hsieb li jigu
ddeterminati punti ta’ riferiment ex ante.

3. Suggett ghall-paragrafi 4 u 8, u minkejja 1-Artikolu 10c allokazzjoni bi hlas biss tinghata ghal
generaturi tal-elettriku, ghal istallazzjonijiet ghall-gbir tas-CO,, ghal pajpijiet ghat-trasport tas-CO, jew
ghal siti tal-hazna tas-CO.,,.

[...]

5. L-ammont massimu ta’ kwoti li huwa I-bazi ghall-kalkolu ta’ allokazzjonijiet ghal istallazzjonijiet li
ma jkunux koperti mill-paragrafu 3 u li ma jkunux istallazzjonijiet li dahlu godda fis-suq ma ghandux
jagbez is-somma ta’:

(a) il-kwantita totali annwali fil-Komunita kollha kif iddeterminata taht l-Artikolu 9 mmultiplikata
bis-sehem ta’ emissjonijiet minn istallazzjonijiet mhux koperti mill-paragrafu 3 fil-medja totali ta’
emissjonijiet verifikati, fil-perjodu mill-2005 sal-2007, minn istallazzjonijiet koperti bl-iskema
Komunitarja fil-perjodu mill-2008 sal-2012, u

(b) il-medja totali annwali ta’ emissjonijiet verifikati minn istallazzjonijiet fil-perjodu mill-2005
sal-2007 li huma inkluzi fl-iskema Komunitarja mill-2013 ‘il quddiem u li mhumiex koperti
mill-paragrafu 3 aggustati bil-fattur lineari kif imsemmi fl-Artikolu 9.

Ghandu japplika fattur ta’ korrezzjoni uniformi u bejn is-setturi jekk mehtieg.

[...]

11. Suggett ghall-Artikolu 10b, l-ammont ta’ kwoti allokati gratis taht il-paragrafi 4 sa 7 ta’ dan
l-Artikolu f1-2013 ghandu jkun 80 % tal-kwantita determinata konformement mal-mizuri msemmija
fil-paragrafu 1 u mbaghad Il-allokazzjoni gratis ghandha tonqos kull sena b'ammonti ugwali sakemm
jirrizulta fallokazzjoni gratis ta’ 30 % f1-2020, bil-hsieb li tintlahaq sitwazzjoni fejn ma jkun hemm
l-ebda allokazzjoni gratis f1-2027.

12. f1-2013 u fkull sena sussegwentement sal-2020, istallazzjonijiet f'setturi jew subsetturi esposti ghal
riskju sinifikanti ta’ rilokazzjoni tal-emissjonijiet tal-karbonju ghandhom jigu allokati, konformement
mal-paragrafu 1, kwoti gratis sa 100 % tal-kwantita determinata konformement mal-mizuri msemmija
fil-paragrafu 1.”

Id-Decizjoni 2011/278
Id-De¢izjoni 2011/278, fil-premessi 2, 4, 6, 8, 11 u 32 taghha, tistabbilixxi kif gej:

“(2) Fid-definizzjoni tal-principji ghall-istabbiliment tal-parametri referenzjarji ex-ante fsetturi jew
subsetturi individwali, il-punt tal-tluq ghandu jkun ir-rendiment medju tal-installazzjonijiet li
jiffturmaw l-oghla 10 % tal-aktar installazzjonijiet effi¢cjenti fsettur jew subsettur fl-UE fis-snin
2007-2008. Il-parametri referenzjarji ghandhom jigu kkalkolati ghall-prodotti aktar milli
ghad-dhul, sabiex ikun immassimizzat it-tnaqqis tal-emissjonijiet tal-gassijiet serra u l-iffrankar
mill-efficjenza tal-energija matul kull process ta’ produzzjoni tas-settur jew subsettur
ikkoncernat.

(4) Safejn huwa fattibbli, il-Kummissjoni zviluppat parametri referenzjarji ghall-prodotti, kif ukoll
ghall-prodotti intermedjarji li huma skambjati bejn l-installazzjonijiet, prodotti minn attivitajiet
elenkati fl-Anness I ghad-Direttiva 2003/87/KE. Fil-prin¢ipju, ghandu jkun definit parametru
referenzjarju wiehed ghal kull prodott. Meta prodott huwa sostitut dirett ta’ prodott iehor,
it-tnejn ghandhom ikunu koperti mill-istess parametru referenzjarju ta’ prodott u d-definizzjoni
ta’ prodott relatata.

[...]

(6) Il-valuri tal-parametri referenzjarji ghandhom ikopru l-emissjonijiet diretti kollha relatati
mal-produzzjoni, inkluzi l-emissjonijiet relatati mal-produzzjoni ta’ shana li tista’ titkejjel uzata
ghall-produzzjoni, irrispettivament minn jekk is-shana li tista’ titkejjel kinitx prodotta fuq il-post
jew minn installazzjoni ohra. L-emissjonijiet relatati mal-produzzjoni tal-elettriku u
mal-esportazzjoni tas-shana li tista’ titkejjel, inkluzi l-emissjonijiet evitati ta’ produzzjoni
alternattiva tas-shana u l-elettriku fil-kazijiet ta’ processi ezotermici jew il-produzzjoni tal-elettriku
minghajr emissjonijiet diretti, kienu mnaqqsa meta gew stabbiliti l-valuri tal-parametri
referenzjarji. Fil-kaz fejn it-tnaqqis tal-emissjonijiet relatati mal-esportazzjoni tas-shana li titkejjel
ma Kkinitx fattibbli, din is-shana ma ghandhiex tkun eligibbli ghall-allokazzjoni minghajr hlas ta’
kwoti tal-emissjonijiet.

[...]

(8) Ghad-determinazzjoni tal-valuri tal-parametri referenzjarji, il-Kummissjoni uzat bhala l-punt
tat-tluq il-medja aritmetrika tar-rendiment tal-gassijiet serra tal-installazzjonijiet li jiffurmaw
l-oghla 10 % tal-aktar installazzjonijiet efficjenti tal-gassijiet serra fl-2007 u f1-2008 1i ghalihom
ingabret  id-dejta. Barra minn  hekk, il-Kummissjoni, skont l-Artikolu  10a(1)
tad-Direttiva 2003/87/KE, analizzat ghas-setturi kollha, li ghalihom huwa stipulat fl-Anness I
parametru referenzjarju ta’ prodott, fuq il-bazi ta’ informazzjoni addizzjonali li waslet minghand
diversi sorsi u fuq il-bazi ta’ studju ddedikat li janalizza t-tekniki l-aktar effi¢jenti u l-potenzjal ta’
tnaqqis fil-livell Ewropew u internazzjonali, jekk dawn il-punti tat-tluq jirriflettux bizzejjed
it-tekniki l-aktar effi¢cjenti, is-sostituti, il-processi alternattivi tal-produzzjoni, il-kogenerazzjoni
b’efficjenza gholja, l-irkupru effi¢jenti tal-energija mill-gassijiet ta’ skart, l-uzu tal-bijomassa u
tal-gabra u l-hazna tad-diossidu tal-karbonju, meta dawn il-facilitajiet huma disponibbli. Id-dejta
uzata biex jigu stabbiliti I-valuri tal-parametri referenzjarji ingabret minn firxa wiesgha ta’ sorsi
sabiex ikun kopert il-massimu tal-installazzjonijiet li kienu qed jipproduc¢u prodott b’parametru
referenzjarju fis-snin 2007 u 2008. L-ewwel nett, id-dejta dwar ir-rendiment tal-gassijiet serra
tal-installazjonijiet =~ ETS li  jipproducu prodott b’parametru referenzjarju ingabret
mill-asso¢jazzjonijiet Ewropew tas-setturi rispettivi jew fisimhom fuq il-bazi ta’ regoli definiti,
l-hekk imsejha ‘kotba tar-regoli settorjali. Bhala referenza ghal dawn il-kotba tar-regoli,
il-Kummissjoni pprovdiet gwida rigward il-kriterji tal-kwalita u l-verifika ghad-dejta tal-parametri
referenzjarji ghall-EU-ETS. It-tieni nett, biex ikun ikkumplimentat il-gbir tad-dejta
mill-assocjazzjonijiet Ewropej tas-settur, konsulenti fisem il-Kummissjoni Ewropea gabru dejta
mill-installazzjonijiet mhux koperti mid-dejta tal-industrija u sahansitra awtoritajiet kompetenti
tal-Istati Membri pprovdew dejta u analizi.

[...]

(11) Fil-kaz li ma kienet disponibbli l-ebda dejta jew l-ebda dejta ma ngabret fkonformita
mal-metodologija tal-parametri referenzjarji, l-informazzjoni rigward il-livelli attwali ta’
emissjonijiet u konsum u dwar it-tekniki l-aktar effi¢jenti, princ¢ipalment miksuba
mid-Dokumenti ta’ Referenza dwar 1-Ahjar Tekniki Disponibbli (BREF) stabbiliti skont
id-Direttiva 2008/1/KE tal-Parlament Ewropew u tal-Kunsill tal-15 ta’ Jannar 2008 dwar

referenzjarji [...]. B'mod partikolari, minhabba nuqqas ta’ dejta rigward it-trattament tal-gassijiet

ta’ skart, l-esportazzjoni tas-shana u I-produzzjoni tal-elettriku, il-valuri ghall-parametri
referenzjarji ta’ prodott ghall-kokk u l-metall shun inkisbu minn kalkoli tal-emissjonijiet diretti u
indiretti fuq il-bazi tal-informazzjoni dwar il-flussi tal-energija rilevanti pprovduti mill-BREF
rilevanti u l-fatturi tal-emissjonijiet  definiti minn qabel stipulati fid-Decizjoni
tal-Kummissjoni 2007/589/KE tat-18 ta’ Lulju 2007 li tistabbilixxi linji ta’ gwida dwar
il-monitoragg u r-rapportagg tal-emissjonijiet tal-gassijiet serra skont id-Direttiva 2003/87/KE
tal-Parlament Ewropew u tal-Kunsill [...]. Ghall-parametru referenzjarju ta’ prodott
ghall-minerali sinterizzati, id-dejta giet ukoll korretta fuq il-bazi ta’ flussi ta’ energija rilevanti
pprovduti mill-BREF, waqt li tqieset il-kombustjoni tal-gassijiet ta’ skart fis-settur.

(32) Huwa wkoll xieraq li I-parametri referenzjarji ta’ prodott iqisu l-irkupru effi¢cjenti tal-energija
mill-gassijiet ta’ skart u l-emissjonijiet relatati mal-uzu taghhom. Ghal dan il-ghan,
ghad-determinazzjoni tal-valuri tal-parametri referenzjarji ta’ prodotti li 1-produzzjoni taghhom
tiggenera 1-gassijiet bhala skart, tqies sew il-kontenut tal-karbonju ta’ dawn il-gassijiet ta’ skart.
Meta l-gassijiet ta’ skart ikunu esportati mill-process tal-produzzjoni lil hinn mill-konfini
tas-sistema tal-parametru referenzjarju tal-prodott rilevanti u jinharqu ghall-produzzjoni
tas-shana 'l barra mill-konfini tas-sistema ta’ parametru referenzjarju ta’ process hekk kif iddefinit
fl-Anness I, l-emissjonijiet relatati ghandhom jitqiesu permezz tal-allokazzjoni ta’ kwoti
tal-emissjonijiet addizzjonali fuq il-bazi tal-parametru referenzjarju tas-shana jew tal-fjuwil.
Minhabba I-principju generali li jghid li I-ebda kwota tal-emissjonijiet ma ghandha tkun allokata
minghajr hlas fir-rigward ta’ kwalunkwe produzzjoni tal-elettriku, biex ikun evitat kull xkiel
mhux xieraq ghall-kompetizzjoni fis-swieq tal-elettriku fornut lill-installazzjonijiet industrijali u
billi jitqies il-prezz tal-karbonju inerenti fl-elettriku, huwa xieraq li, meta l-gassijiet ta’ skart
ikunu esportati mill-process tal-produzzjoni lil hinn mill-konfini tas-sistema tal-parametru
referenzjarju ta’ prodott rilevanti u jinharqu ghall-produzzjoni tal-elettriku, l-ebda kwota
addizzjonali ma tkun allokata lil hinn mis-sehem tal-kontenut tal-karbonju tal-gass tal-iskart
megqjus fil-parametru referenzjarju ta’ prodott rilevanti.”

L-Artikolu 1 tad-De¢izjoni 2011/278 jiddisponi:

“Din id-Decizjoni tistabbilixxi regoli tranzizzjonali ghall-Unjoni kollha ghall-allokazzjoni armonizzata
minghajr hlas tal-kwoti tal-emissjonijiet taht id-Direttiva 2003/87/KE mill-2013 ’il quddiem.”

Skont I-Artikolu 2 tad-Decizjoni 2011/278:

“Din id-Decizjoni ghandha tapplika ghall-allokazzjoni minghajr hlas tal-kwoti tal-emissjonijiet taht
il-Kapitolu III (installazzjonijiet stazzjonarji) tad-Direttiva 2003/87/KE f'perjodi ta’ skambji mill-2013 il
quddiem bl-eccezzjoni tal-allokazzjoni tranzizzjonali minghajr hlas tal-kwoti tal-emissjonijiet
ghall-immodernizzar tal-generazzjoni tal-elettriku skont l-Artikolu 10c tad-Direttiva 2003/87/KE.”

Fl-Anness I tad-Decizjoni 2011/278, huma pprecizati d-definizzjonijiet tal-minerali sinterizzati u
tal-metall shun.

Ghalhekk, il-minerali sinterizzati huma ddefiniti bhala “[p]rodott agglomerat b’kontenut ta’ hadid li fih
il-minerali tal-hadid fini u flussi tal-minerali tal-hadid u materjali tar-riciklagg li fihom il-hadid
biex jitwassal il-hadid u l-materjali tal-flussi mehtiega fil-processi tat-tnaqqis tal-minerali tal-hadid” u
l-metall shun bhala “[h]adid likwidu saturat bil-karbonju ghal aktar ipprocessar”.

Id-dritt Franciz

L-Artikolu R. 229-8 tal-Code de l'environnement (kodici tal-ambjent), fil-verzjoni tieghu applikabbli
ghall-fatti fil-kawza principali, jiddisponi:

“I.  Abbazi tad-data migbura konformement mal-Artikolu 7 tad-Decizjoni 2011/278/UE [...] u
mal-Artikolu R. 229-7, il-ministre chargé de lenvironnement (ministru responsabbli
ghall-ambjent) jiffissa b’digriet il-lista tal-operaturi li gewlhom allokati u sussegwentement
mahruga kwoti minghajr hlas.

Dan id-digriet mahrug wara l-approvazzjoni mill-Kummissjoni Ewropea tal-lista tal-installazzjonijiet li
giet innotifikata lilhom taht id-dispozizzjonijiet tad-Direttiva 2003/87/KE jippreciza, ghal kull
installazzjoni, in-numru totali ta’ kwoti allokati kif ukoll il-kwantitajiet ta’ kwoti li sejrin jigu allokati
minghajr hlas kull sena.

Id-digriet huwa ppubblikat fil-Journal officiel (gurnal uffi¢jali) u l-prefett ghandu jibghat kopja lil kull
operatur elettronikament.

Ghat-taghmir u ghall-installazzjonijiet imsemmija fl-ewwel paragrafu tal-Artikolu L. 593-3 u
ghall-installazzjonijiet ikklassifikati msemmija fit-tieni paragrafu ta’ dan l-istess artikolu, 1-Autorité de
stireté nucléaire (awtorita dwar is-sikurezza nukleari) tizgura din il-pubblikazzjoni u tikkomunika dan
lill-operaturi.

II. L-amministratur nazzjonali tar-registru Ewropew jinkludi, sa mhux iktar tard mit-28 ta’ Frar ta’
kull sena, fisem l-operaturi, il-kwantita ta’ kwoti prevista ghal kull installazzjoni permezz
tad-digriet previst fi L

III. Digriet tal-ministru responsabbli ghall-ambjent u tal-Ministre chargé de l'industrie (ministru
responsabbli  ghall-industrija) jiffissa I-kundizzjonijiet u l-metodologiji  ghall-kalkolu
tal-allokazzjoni u tal-hrug ta’ dawk il-kwoti, inkluzi provvizorjament, ghal kull installazzjoni.”

Il-kawza princ¢ipali u d-domandi preliminari

ArcelorMittal Atlantique et Lorraine SASU hija kumpannija Franciza li topera installazzjonijiet
fil-qasam tal-industrija tal-azzar u tal-hadid. Skont I-Artikolu 2(1) u l-Annessi I u II
tad-Direttiva 2003/87, dawn l-installazzjonijiet jaqghu fil-kamp ta’ applikazzjoni ta’ din id-direttiva. Din
il-kumpannija hija, ghaldagstant, mistennija tippartecipa fis-sistema ta’ skambju ta’ kwoti ta’ emissjoni
ta’ gassijiet serra.

Din il-kumpannija pprezentat rikors kontra digriet tal-Ministre de I'Ecologie, du Développement
durable et de I'Energie (ministru ghall-ekologija, l-izvilupp sostenibbli u Il-energija, Franza) tal-
24 ta’ Jannar 2014, li jistabbilixxi lista tal-operaturi li gewlhom allokati kwoti ta’ emissjoni ta’ gassijiet
serra u l-ammont ta’ kwoti allokati minghajr hlas ghall-perijodu 2013-2020, u kontra d-decizjoni tal-
11 ta’ Gunju 2014 li permezz taghha l-istess awtorita ¢ahdet it-talba ghall-irtirar ta’ dan id-digriet.

Fir-rikors taghha, ir-rikorrenti fil-kawza principali ssostni li dan id-digriet u din id-de¢izjoni huma
illegali, peress li huma bbazati fuq id-Decizjonijiet tal-Kummissjoni 2011/278 u 2013/448/UE, tal-
5 ta’ Settembru 2013, dwar mizuri ta’ implimentazzjoni nazzjonali ghall-allokazzjoni tranzizzjonali
minghajr  hlas ta’ kwoti tal-emissjonijiet ta’ gassijiet serra skont 1-Artikolu 11(3)
tad-Direttiva 2003/87/KE tal-Parlament Ewropew u tal-Kunsill (GU 2013, L 240, p. 27), li ma humiex
konformi mad-Direttiva 2003/87.

Ir-rikorrenti fil-kawza principali tikkontesta, b’'mod partikolari, il-fatt li l-parametru referenzjarju
tal-metall shun, stabbilit mill-Kummissjoni u li jippermetti 1-kalkolu tan-numru ta’ kwoti ta’ emissjoni
ta’ gassijiet serra li ghandhom jigu allokati ghall-installazzjonijiet industrijali differenti li jipproducu tali
prodott, ma jihux inkunsiderazzjoni l-emissjonijiet marbuta mal-gassijiet tal-iskart uzati
ghall-produzzjoni tal-elettriku u li dan il-parametru referenzjarju ma huwiex ibbazat fuq l-iktar data
aggornata. Il-parametru referenzjarju tal-minerali sinterizzati lanqas ma huwa konformi
mad-Direttiva 2003/87, peress li 1-kalkolu li fuqu huwa bbazat jinkludi installazzjoni li tipproduci wkoll
pritkuni.

It-Tribunal administratif de Montreuil (qorti amministrattiva ta’ Montreuil, Franza) irrilevat li
l-Kummissjoni ghandha setgha diskrezzjonali wiesgha sabiex tiddetermina l-parametru referenzjarju.
Madankollu, hija tqis li, konformement mal-Artikolu 10a(1) tad-Direttiva 2003/87, kwota ta’ emissjoni
ta’ gassijiet serra ghandha tkun allokata ghall-elettriku prodott minn gassijiet tal-iskart. Hija tikkunsidra
wkoll li r-raguni ghad-distorsjoni bla bzonn tal-kompetizzjoni, invokata mill-Kummissjoni
fid-Decizjoni 2011/278 sabiex topponi l-allokazzjoni ta’ kwoti ta’ emissjoni ta’ gassijiet serra
ghall-elettriku prodott minn gassijiet tal-iskart, huwa dubjuz sakemm is-settur tal-azzar huwa
konsumatur nett ta’ elettriku.

Barra minn hekk, il-qorti tar-rinviju tqajjem il-kwistjoni ta’ jekk il-Kummissjoni uzatx b’'mod tajjeb
id-data disponibbli l-iktar rilevanti sabiex tiddetermina l-parametru referenzjarju tal-metall shun u
ghandha dubji dwar l-uzu mill-Kummissjoni tad-data relatata ma’ installazzjoni li tipproduci minerali
sinterizzati kif ukoll pritkuni ghall-kalkolu tal-parametru referenzjarju tal-minerali sinterizzati.
[I-Kummissjoni ma mmotivatx sufficjentement ir-ragunijiet ghall-ghazla taghha.

F'dawn i¢-¢irkustanzi, it-Tribunal administratif de Montreuil (qorti amministrattiva ta’ Montreuil,
Franza) iddecidiet li tissospendi l-proceduri quddiemha u li tibghat lill-Qorti tal-Gustizzja d-domandi
preliminari li gejjin:

“1) Fid-[De¢izjoni 2011/278] taghha, billi eskludiet mill-valur tal-parametru referenzjarju tal-metall
shun, l-emissjonijiet marbuta mal-gassijiet tal-iskart irriciklati fil-produzzjoni tal-elettriku,
il-Kummissjoni Ewropea kisret 1-Artikolu 10a(1) tad-[Direttiva 2003/87] dwar ir-regoli li
jistabbilixxu parametri referenzjarji ex-ante u b’'mod partikolari l-ghan ta’ rkupru effi¢jenti ta’
energija mill-gassijiet tal-iskart u l-possibbilta ta’ allokazzjoni ta’ kwoti minghajr hlas fil-kaz
tal-elettriku prodott mill-gassijiet tal-iskart?

2) Billi fdin id-decizjoni bbazat ruhha fuq id-data li tirrizulta mill-‘BREF’ hadid u azzar u [mid-data
ddikjarata skont il-linji gwida dwar il-monitoragg u r-rapportagg tal-emissjonijiet tal-gassijiet serra
ghall-2007] ghad-determinazzjoni tal-parametru referenzjarju tal-metall shun, il-Kummissjoni kisret
l-obbligu taghha li tuza l-iktar data xjentifika preciza u aggornata disponibbli u/jew il-principju ta’
amministrazzjoni tajba?

3) Fid-[De¢izjoni 2011/278], l-ghazla tal-Kummissjoni [...], jekk tigi pprovata, li tinkludi fabbrika li
tipprodu¢i kemm minerali sinterizzati kif ukoll pritkuni fl-installazzjonijiet ta’ riferiment
ghad-determinazzjoni tal-parametru referenzjarju tal-minerali sinterizzati, hija tali li tivvizzja
b’illegalita 1-valur ta’ dan il-parametru referenzjarju?

4) Il-Kummissjoni kisret 1-obbligu ta’ motivazzjoni impost mill-Artikolu 296 [TFUE] billi ma
pprecizatx specifikament f'din id-decizjoni r-ragunijiet ghal din 1-ghazla?”

Fuq id-domandi preliminari

Fuq l-ewwel domanda

Permezz tal-ewwel domanda taghha, il-qorti tar-rinviju tistagsi, essenzjalment, lill-Qorti tal-Gustizzja
sabiex tiddeciedi dwar il-validita tad-Decizjoni 2011/278 fir-rigward tat-tielet subparagrafu
tal-Artikolu 10a(1) tad-Direttiva 2003/87, u b’'mod partikolari fir-rigward tal-metodu uzat
mill-Kummissjoni ghall-iffissar tar-referenzjarju tal-metall shun, peress li dan jeskludi li l-emissjoni ta’
gassijiet serra marbuta mal-gassijiet tal-iskart irriciklati fil-produzzjoni tal-elettriku jittiehdu
inkunsiderazzjoni.

Fdan ir-rigward, jirrizulta mit-tielet subparagrafu tal-Artikolu 10a(1) tad-Direttiva 2003/87 li 1-ebda
kwota ta’ emissjoni ta’ gassijiet serra ma tigi allokata ghall-produzzjoni tal-elettriku minghajr hlas,
bl-eccezzjoni, b’'mod partikolari, tal-elettriku prodott mill-gassijiet tal-iskart.

Din l-e¢cezzjoni hija intiza, permezz tal-allokazzjoni ta’ kwoti ta’ emissjoni ta’ gassijiet serra, sabiex jigi
inkoraggut it-tnaqqis ta’ dawn l-emissjonijiet u l-uzu ta’ tekniki effettivi ghat-titjib tal-efficjenza
energetika.

Fil-fatt, hekk kif gies I-Avukat Generali fil-punt 30 tal-konkluzjonijiet tieghu, il-gassijiet tal-iskart huma
prodott sekondarju inevitabbli tal-manifattura tal-kokk u tal-azzar. Madankollu, ma huwiex ikkontestat
lii, kemm ekonomikament u ekologikament, l-irkupru ta’ dawn il-gassijiet huwa hafna iktar ta’
benefic¢ju mill-hruq permezz ta’ apparat tal-ivvampjar.

Barra minn hekk, il-premessa 32 tad-Dec¢izjoni 2011/278 tipprevedi li, sabiex jigi osservat il-prin¢ipju
generali stabbilit fl-Artikolu 10a tad-Direttiva 2003/87, l-ebda kwota ta’ emissjoni ta’ gassijiet serra
supplimentari ma tigi allokata minbarra l-allokazzjoni ta’ kwoti ta’ emissjoni li jikkorrispondu
ghall-kontenut ta’ karbonju tal-gassijiet tal-iskart li huwa kkunsidrat fil-parametru referenzjarju
tal-prodott applikabbli.

Ir-rikorrenti fil-kawza principali tqis li huwa b’'mod zbaljat li 1-Kummissjoni ma kkunsidratx,
fil-parametru referenzjarju tal-metall shun, l-emissjonijiet kollha mill-kombustjoni ta’ gassijiet
tal-iskart irriciklati fil-produzzjoni tal-elettriku, li jmur kontra t-tielet subparagrafu tal-Artikolu 10a(1)
tad-Direttiva 2003/87.

L-ewwel nett, ghandu jigi nnotat li I-uzu ta’ gassijiet tal-iskart ghall-produzzjoni tal-elettriku jimplika li
dawn jintuzaw bhala sostitut ghal kombustibbli iehor. Kombustibbli wiehed huwa ghalhekk uzat kemm
ghall-produzzjoni tal-azzar u, permezz tal-kombustjoni tal-gassijiet tal-iskart fdan il-process,
ghall-produzzjoni tal-elettriku.

It-tieni nett, il-Kummissjoni uzat il-gass naturali bhala l-kombustibbli ta’ riferiment, sabiex jigi
ddeterminat fliema proporzjon ir-referenzjarju tal-metall shun ghandu jinkludi 1-kontenut ta’ karbonju
fil-gassijiet tal-iskart uzati ghall-produzzjoni tal-elettriku. Fil-fatt, ir-riciklagg tal-gassijiet tal-iskart
ghall-produzzjoni tal-elettriku jimplika li l-installazzjoni kkoncernata tohrog gassijiet serra anki kieku
kien uzat gass naturali.

Issa jekk l-allokazzjoni minghajr hlas tal-kwoti ta’ emissjoni ta’ gassijiet serra kien awtomatikament
jirrigwarda l-elettriku kollu prodott minn gassijiet tal-iskart, dan kien iwassal ghall-allokazzjoni ta’
kwoti minghajr hlas mhux biss ghall-emissjonijiet supplimentari li ghandhom jigu kkumpensati wkoll
sabiex ma jigix skoraggut l-irkupru ta’ dawn il-gassijiet, izda wkoll ghall-emissjonijiet li kienu gew
iggenerati xorta wahda ghall-produzzjoni tal-elettriku, irrispettivament mill-karburant uzat, u li ghalih
kumpens huwa eskluz, konformement mat-tielet subparagrafu tal-Artikolu 10a tad-Direttiva 2003/87.

ECLIL:EU:C:2017:588 9



28

29

30

31

32

33

34

SENTENZA TAS-26.7.2017 — KAWZA C 80/16
ARCELORMITTAL ATLANTIQUE ET LORRAINE

Barra minn hekk, il-Qorti tal-Gustizzja diga ddecidiet, fil-punt 73 tas-sentenza tat-28 ta’ April 2016,
Borealis Polyolefine et (C-191/14, C-192/14, C-295/14, C-389/14 u C-391/14 sa (C-393/14,
EU:C:2016:311), li jirrizulta mill-premessa 32 tad-Decizjoni 2011/278 li l-Kummissjoni hadet
inkunsiderazzjoni, skont it-tielet subparagrafu tal-Artikolu 10a(1) tad-Direttiva 2003/87, 1-emissjonijiet
marbuta mal-irkupru effi¢jenti tal-energija mill-gassijiet tal-iskart ghall-produzzjoni tal-elettriku.

Ghaldagstant, mill-kunsiderazzjonijiet kollha prec¢edenti jirrizulta li l-ezami tal-ewwel domanda ma
wera ebda element ta’ natura li jaffettwa l-validita tad-Decizjoni 2011/278 fir-rigward tat-tielet
subparagrafu tal-Artikolu 10a(1) tad-Direttiva 2003/87.

Fugq it-tieni domanda

Permezz tat-tieni domanda taghha, il-qorti tar-rinviju tistagsi, essenzjalment, lill-Qorti tal-Gustizzja
sabiex tiddeciedi dwar il-validita tad-Decizjoni 2011/278, peress li -Kummissjoni kisret 1-obbligu li tuza
l-iktar data xjentifika preciza u aggornata disponibbli, kif ukoll il-prin¢ipju ta’ amministrazzjoni tajba,
billi tibbaza, f'din id-dec¢izjoni, fuq id-data mill-BREF hadid u azzar u d-data ddikjarata skont il-linji
gwida dwar il-monitoragg u r-rapportagg tal-emissjonijiet tal-gassijiet serra ghall-2007 (iktar ’il
quddiem il-“LGMR 2007”) ghad-determinazzjoni tar-referenzjarju tal-metall shun.

Ghandu jigi kkunsidrat li 1-Kummissjoni ghandha setgha diskrezzjonali wiesgha sabiex tiddetermina
parametri referenzjarji f'setturi jew subsetturi, skont 1-Artikolu 10a(2) tad-Direttiva 2003/87. Fil-fatt,
dan l-ezercizzju min-naha tieghu jimplika, b'mod partikolari, ghazliet kif ukoll evalwazzjonijiet teknici
u ekonomici kumplessi. Hija biss in-natura manifestament mhux xierqa ta’ mizura stabbilita ta’ dan
il-qasam li tista’ taffettwa l-legalita ta’ tali mizura (sentenzi tat-8 ta’ Settembru 2016, Borealis et,
C-180/15, EU:C:2016:647, punt 45, kif ukoll tas-26 ta’ Ottubru 2016, Yara Suomi et, C-506/14,
EU:C:2016:799, punt 37).

Mill-premessa 11 tad-Decizjoni 2011/278 jirrizulta li, fil-kaz li ma kienet disponibbli 1-ebda data jew
l-ebda data li ngabret ma kienet konformi mal-metodologija ta’ determinazzjoni tal-parametri
referenzjali, il-valuri tal-parametri referenzjali gew stabbiliti bl-ghajnuna tal-informazzjoni rigward
il-livelli attwali ta’ emissjonijiet u konsum u dwar it-tekniki l-iktar effi¢jenti, prin¢ipalment miksuba
mill-BREF. B'mod partikolari, minhabba assenza ta’ data rigward it-trattament tal-gassijiet tal-iskart,
l-esportazzjoni tas-shana u l-produzzjoni tal-elettriku, il-valuri ghall-parametri referenzjali ta’ prodott
ghall-kokk u ghall-metall shun inkisbu minn kalkoli tal-emissjonijiet diretti u indiretti fuq il-bazi
tal-informazzjoni dwar il-flussi tal-energija rilevanti pprovduti mill-BREF korrispondenti u I-fatturi
tal-emissjonijiet iddefiniti minn qabel stipulati fl-LGMR 2007 (sentenzi tat-8 ta’ Settembru 2016,
Borealis ef, C-180/15, EU:C:2016:647, punt 47, kif ukoll tas-26 ta’ Ottubru 2016, Yara Suomi et,
C-506/14, EU:C:2016:799, punt 39).

Barra minn hekk, fir-rigward tal-gassijiet tal-iskart iggenerati waqt il-produzzjoni ta’ metall shun,
mill-premessa 32 tad-Decizjoni 2011/278 jirrizulta li l-parametri referenzjali ta’ prodott jiehdu
inkunsiderazzjoni l-irkupru effi¢cjenti tal-energija minn gassijiet tal-iskart u emissjonijiet relatati
mal-uzu ta’ dawn il-gassijiet. Ghal dan il-ghan, il-kontenut tal-karbonju ta’ dawn il-gassijiet tal-iskart
fil-parti 1-kbira ttiehed inkunsiderazzjoni ghad-determinazzjoni tal-valuri tal-parametri referenzjali
relatati mal-prodotti 1li l-produzzjoni taghhom tiggenera gassijiet tal-iskart (sentenzi tat-
8 ta’ Settembru 2016, Borealis et, C-180/15, EU:C:2016:647, punt 48, kif ukoll tas-26 ta’ Ottubru 2016,
Yara Suomi et, C-506/14, EU:C:2016:799, punt 40).

F'dawn ic¢-¢irkustanzi, ma jidhirx li 1-Kummissjoni, billi fid-Dec¢izjoni 2011/278 ibbazat ruhha fuq
id-data li tirrizulta mill-BREF hadid u azzar u mil-LGMR 2007 ghad-determinazzjoni tal-parametru
referenzjarju tal-metall shun, kienet kisret 1-obbligu taghha li tuza l-iktar data xjentifika preciza u
aggornata disponibbli kif ukoll il-prin¢ipju ta’ amministrazzjoni tajba.

Mill-kunsiderazzjonijiet kollha precedenti jirrizulta li l-ezami tat-tieni domanda ma wera ebda element
ta’ natura li jaffettwa l-validita tad-Decizjoni 2011/278.

Fugq it-tielet domanda

Permezz tat-tielet domanda taghha, il-qorti tar-rinviju tistaqsi, essenzjalment, lill-Qorti tal-Gustizzja
sabiex tiddeciedi dwar il-validita tad-Decizjoni 2011/278 sa fejn, fdin id-decizjoni, il-Kummissjoni
hadet inkunsiderazzjoni fabbrika li tipprodu¢i kemm minerali sinterizzati u pritkuni fl-installazzjonijiet
ta’ riferiment ghad-determinazzjoni tal-parametru referenzjarju tal-minerali sinterizzati.

Ghandu jitfakkar, hekk kif indikat fil-punt 31 ta’ din is-sentenza, li I-Kummissjoni ghandha setgha
diskrezzjonali wiesgha sabiex tiddetermina parametri referenzjarji fsetturi jew subsetturi, skont
I-Artikolu 10a(2) tad-Direttiva 2003/87. Ghalhekk, hija biss in-natura manifestament mhux xierqa ta’
mizura stabbilita ta’ dan il-qasam 1i tista’ taffettwa I-legalita ta’ tali mizura (sentenzi tat-
8 ta’ Settembru 2016, Borealis et, C-180/15, EU:C:2016:647, punt 45, kif ukoll tas-26 ta’ Ottubru 2016,
Yara Suomi et, C-506/14, EU:C:2016:799, punt 37).

L-Artikolu 10a(2) tad-Direttiva 2003/87 jiddisponi li fl-applikazzjoni tal-parametru referenzjarju,
il-punt ta’ tluq ghandu jkun il-prestazzjoni medja tal-10 % tal-installazzjonijiet l-iktar effi¢jenti fsettur
jew subsettur fl-Unjoni fis-snin 2007 u 2008. Dan il-prin¢ipju huwa mtenni fil-premessa 2
tad-Decizjoni 2011/278.

Barra minn hekk, il-premessa 4 tad-Dec¢izjoni 2011/278 tistabbilixxi l-prin¢ipju li fejn prodott huwa
sostitut dirett ta’ prodott iehor, it-tnejn ghandhom ikunu koperti bl-istess parametru referenzjarju
tal-prodott u d-definizzjoni tal-prodott relatata.

Jirrizulta mill-pro¢ess quddiem il-Qorti tal-Gustizzja kif ukoll mill-argumenti pprezentati fis-seduta li
l-pritkuni u l-minerali sinterizzati ma humiex, b'mod generali, sostitwibbli u ghalhekk ma humiex
koperti mill-istess parametru referenzjarju tal-prodott. Fil-fatt, il-pritkuni u l-minerali sinterizzati
huma differenti mhux biss fil-karatteristici taghhom bhala prodott, izda wkoll mill-kompozizzjoni
taghhom.

Ir-rikorrenti fil-kawza principali ssostni li, billi tittiehed inkunsiderazzjoni installazzjoni li tipproduci
kemm minerali sinterizzati u pritkuni fl-installazzjonijiet ta’ riferiment ghad-determinazzjoni
tar-referenzjarju tal-minerali sinterizzati, il-Kummissjoni kisret 1-Artikolu 10a(1) tad-Direttiva 2003/87
u l-premessa 4 tad-Decizjoni 2011/278. Ir-referenzjarju tal-minerali sinterizzati kien, fil-fatt, zbaljat
minhabba l-uzu ta’ data relatati mal-produzzjoni tal-pritkuni, li temetti inqas gassijiet serra.

Matul is-seduta, il-Kummissjoni spjegat, madankollu, li Corus Ijmuiden, li huwa kopert minn din
id-domanda preliminari, kien l-uniku impjant tal-azzar fl-Unjoni li jipproduci tahlita ta’ pritkuni u
minerali sinterizzati li, permezz tal-proprjetajiet tieghu, jista’ jintuza bhala sostitut dirett ghall-minerali
sinterizzati fi fran fil-kalkari ta’ funderija. Dan l-impjant tal-azzar jinkludi kemm unita ta’ produzzjoni
ta’ pritkuni u unita ta’ produzzjoni ta’ minerali sinterizzati li huma konnessi sabiex jipprovdu tahlita li
tintema’ direttament gewwa l-fran fil-kalkara ta’ funderija. Huwa f'dan il-kuntest partikolari li 1-pritkuni
u l-minerali sinterizzati jistghu jitqiesu bhala sostitwibbli mill-Kummissjoni.

Ir-rikorrenti fil-kawza principali, madankollu, wiegbet fdan ir-rigward, li jirrizulta b'mod c¢ar
mid-dokumenti uffi¢jali kollha u b'mod partikolari mill-BREF hadid u azzar, li l-installazzjoni
inkwistjoni ghandha zewg unitajiet distinti li jipproduc¢u pritkuni u minerali sinterizzati.

Fdan il-kuntest, ghandu jinghad, minn naha, li l-punt li wiehed ikun jaf jekk il-karatteristici partikolari

ta’ installazzjoni specifika ghandhom impatt fuq l-inkluzjoni ta’ din mal-installazzjonijiet ta’ referenza
ghall-fini tal-iffissar tar-referenzjarju tal-minerali sinterizzati jikkostitwixxi b’'mod ¢ar evalwazzjoni

teknika kumplessa, li fil-kuntest taghha |-Kummissjoni ghandha setgha diskrezzjonali wiesgha.
Min-naha l-ohra, il-Kummissjoni hija fpozizzjoni ferm ahjar mill-Qorti tal-Gustizzja sabiex twettaq tali
evalwazzjoni. Issa, mill-informazzjoni disponibbli, ma huwiex car li meta hadet inkunsiderazzjoni
l-installazzjoni inkwistjoni, il-Kummissjoni wettqet zball manifest ta’ evalwazzjoni. Bil-kontra, jidher li,
minkejja 1-karatteristi¢i partikolari ta’ din tal-ahhar, il-prodott miksub jista’ jissostitwixxi direttament
il-minerali sinterizzati, kif irrilevat mill-Avukat Generali fil-punti 71 u 72 tal-konkluzjonijiet tieghu.

Hekk kif gie espost fis-seduta mill-Kummissjoni, 1-esperti kkonsultati minnha, u b’'mod partikolari
l-asso¢jazzjoni Ewropea tal-industrija tal-azzar u tal-hadid, Eurofer, ikkonfermaw li l-process ta’
manifattura ta’ din it-tahlita tista’ tigi kkunsidrata simili ghal dik ta’ minerali sinterizzati. Ghalhekk
il-prodott finali ghandu, finstallazzjoni bhal din, proprjetajiet simili ghal dawk ta’ minerali sinterizzati
u jissostitwixxi direttament lil dan tal-ahhar f'dak illi jirrigwarda l-uzu tieghu fi fran fil-kalkari ta’
funderija.

Fdawn ic-¢irkustanzi, peress li dawn iz-zewg unitajiet ta’ produzzjoni flimkien jippermettu
l-produzzjoni ta’ prodott uniku li huwa sostitwibbli ghall-minerali sinterizzati, il-produzzjoni ta’
pritkuni ghandha titqies bhala wiehed mill-“processi [...] relatati direttament jew indirettament
mal-[...] unitajiet ta’ process” fis-sens tad-definizzjoni tal-minerali sinterizzati li tinsab fl-Anness I
ghad-Decizjoni 2011/278. Fdawn i¢-cirkustanzi, il-parametru referenzjarju tal-prodott ghall-minerali
sinterizzati gustament jirrifletti din l-unita ta’ produzzjoni ta’ pritkuni.

Jekk il-Kummissjoni kienet nagset milli tiehu inkunsiderazzjoni l-installazzjoni li tiggenera sostitut
ghall-minerali sinterizzati, hija kienet tkun hadet decizjoni kuntrarja ghall-ghan tal-Artikolu 10a(1)
tad-Direttiva 2003/87, li huwa li jinkoraggixxu, ghal tnaqqis fl-emissjoni ta’ gassijiet serra u ghal
teknika ta’ efficjenza fl-energija, uzu ta’ teknika iktar effi¢jenti, sostituti, processi alternattivi ta’
produzzjoni, kogenerazzjoni b’efficjenza gholja u rkupru effi¢cjenti tal-energija mill-gassijiet tal-iskart,
feijn dawn il-facilitajiet ikunu disponibbli, u ma ghandhiex tipprovdi incentivi biex jizdiedu
l-emissjonijiet.

Ghalhekk, minn dak li ntqal iktar ’il fuq ma jirrizultax li [-Kummissjoni wettqet zball manifest ta’
evalwazzjoni billi kkunsidrat l-installazzjoni integrata ta’ Corus Ijmuiden ghall-istabbiliment
tar-referenzjarju tal-minerali sinterizzati, peress li l-prodott miksub fdin I-installazzjoni huwa
direttament sostitwibbli ghall-minerali sinterizzati.

F'dawn i¢-cirkustanzi, billi inkludiet fabbrika li tipprodu¢i kemm minerali sinterizzati u pritkuni
fl-installazzjonijiet ta’ riferiment ghad-determinazzjoni tal-parametru referenzjarju tal-minerali
sinterizzati, il-Kummissjoni ma vvizzjatx b’illegalita d-Decizjoni 2011/278.

Mill-kunsiderazzjonijiet kollha precedenti jirrizulta li 1-ezami tat-tielet domanda ma wera ebda element
ta’ natura li jaffettwa l-validita tad-Dec¢izjoni 2011/278, peress li f'din id-decizjoni, il-Kummissjoni hadet
inkunsiderazzjoni fabbrika li tipproduc¢i kemm minerali sinterizzati u pritkuni fl-installazzjonijiet ta’
riferiment ghad-determinazzjoni tal-parametru referenzjarju tal-minerali sinterizzati.

Fugq ir-raba’ domanda

Permezz tar-raba’ domanda taghha, il-qorti tar-rinviju tistaqsi lill-Qorti tal-Gustizzja sabiex tiddeciedi
dwar il-validita tad-Decizjoni 2011/278, sa fejn il-Kummissjoni, billi ma pprecizatx specifikament
ir-ragunijiet ghall-ghazla taghha fil-kuntest tad-determinazzjoni tal-parametru referenzjarju tal-metall
shun, kisritx l-obbligu ta’ motivazzjoni impost fugha skont 1-Artikolu 296 TFUE.

Fdan ir-rigward, ghandu jitfakkar li, skont gurisprudenza stabbilita, il-motivazzjoni mitluba minn din

id-dispozizzjoni ghandha tigi adattata ghan-natura tal-att inkwistjoni u ghandha turi, b’'mod c¢ar u
inekwivoku, ir-ragunament tal-istituzzjoni, awtur tal-att inkwistjoni, b’'mod illi jippermetti lill-persuni

kkoncernati li jkunu jafu l-gustifikazzjonijiet tal-mizura adottata u li jippermetti lill-qorti tal-Unjoni
twettaq l-istharrig taghha. Ma huwiex mehtieg li l-motivazzjoni tispecifika 1-punti kollha ta’ fatt u ta’
ligi rilevanti, sa fejn il-kwistjoni dwar jekk il-motivazzjoni ta’ att tissodisfax ir-rekwiziti
tal-Artikolu 296 TFUE ghandha tigi evalwata mhux biss fid-dawl ta’ kliemu, izda wkoll fid-dawl
tal-kuntest tieghu kif ukoll f'dak tar-regoli guridici kollha li jirregolaw il-qasam ikkonc¢ernat (ara, b'mod
partikolari, is-sentenza tas-6 ta’ Settembru 2006, Il-Portugall vs II-Kummissjoni, C-88/03,
EU:C:2006:511, punt 88 u l-gurisprudenza c¢¢itata).

Barra minn hekk, jekk l-att ikkontestat juri l-ghan essenzjali li l-istituzzjoni trid tikseb, ikun inutli li
tkun mehtiega motivazzjoni specifika ghal kull wahda mill-ghazliet teknici li hija ghamlet (sentenza
tat-12 ta’ Lulju 2005, Alliance for Natural Health ez, C-154/04 u C-155/04, EU:C:2005:449, punt 134).

Fdan il-kaz, ir-ragunijiet ghall-ghazla ta’ installazzjonijiet ta’ riferiment huma sostnuti b'mod ¢ar u
sufficjenti fid-Decizjoni 2011/278, b’'mod partikolari fil-premessi 2, 4, 6 u 8 taghha. Dawn jippermettu
wiehed jithem ir-ragunijiet li wasslu ghall-adozzjoni ta’ din id-decizjoni kif ukoll 1-ghanijiet taghha u
jinkludu wkoll ¢ertu numru ta’ dettalji teknici.

Ghaldagstant,  il-Kummissjoni  rrispettat  l-obbligu = ta’ motivazzjoni  impost  fuqha
mill-Artikolu 296 TFUE, peress li r-ragunijiet ghall-ghazliet taghha huma esposti b'mod ¢ar bizzejjed
fid-Decizjoni 2011/278.

Mill-kunsiderazzjonijiet kollha precedenti jirrizulta li 1-ezami tar-raba’ domanda ma wera ebda element
ta’ natura li jaffettwa l-validita tad-Decizjoni 2011/278.

Fuq l-ispejjez

Peress li 1-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

L-ezami tad-domandi maghmula ma wera ebda element ta’ natura li jaffettwa l-validita
tad-Decizjoni tal-Kummissjoni 2011/278/UE, tas-27 ta’ April 2011, li tiddetermina regoli
tranzitorji madwar 1-Unjoni kollha ghal allokazzjoni armonizzata minghajr hlas tal-kwoti

tal-emissjonijiet skont Il-Artikolu 10a tad-Direttiva 2003/87/KE tal-Parlament Ewropew u
tal-Kunsill.

Firem

